
Изилдөөчүлүк компетенттүүлүгүн калыптандыруу-

нун максатын, мазмунун жана процессин долбоорлоо ма-

селелери ачып берилди. Маалыматтык маданиятты өнүк-

түрүүнүн негизи катары изилдөөчүлүк компетенттүүлү-

гүнө аныктама берилди. Изилдөөчүлүк компетенттүү-

лүгүнүн объектилик жана функционалдык түзүүчүлөрү 

көрсөтүлдү. Окуу процессинде изилдөөчүлүк компетент-

түүлүгүн ишке ашыруунун изилдөөнүн натыйжаларынын 

жаңычылдыгынын субъективдүү деңгээлинен фундамен-

талдык илим үчүн жана колдонмо практика үчүн объек-

тивдүү мааниге ээ болгон жаңы натыйжаларды алууга 

өтүүнү көздөгөн технологиясы сунуш кылынды. Окутуучу-

нун изилдөөчүлүк компетенциясы тигил же бул изилдөөнү 

жүргүзгөн заманбап студенттин ролун “аткарып көрүү-

гө” өтүү процессинде калыптанат. Бул ролду өздөштүрүү 

процессинде окутуучу изилдөөчүлүк ишмердүүлүгүнүн ти-

гил же бул түзүүчүсүнүн алсыз жактарын жана кыйын-

чылыктарын аныктоого жөндөмдүү болот. Натыйжада 

студенттерге үлгү катары берилиши, жүргүзүү тартиби 

– демонстрациялык мисал катары колдонулушу мүмкүн 

болгон типтүү изилдөөчүлүк иштер түзүлүшү мүмкүн. 

Негизги сөздөр: маалыматтык коом, маалыматтык 

маданият, маалыматтык технологиялар, маалыматтык 

ресурстар, изилдөөчүлүк компетенттүүлүгү, изилдөөчү-

лүк ишмердүүлүгү, окуу изилдөөсү, кесиптик мектеп. 

Раскрыты вопросы проектирования целей, содержа-

ния и процесса формирования исследовательской компе-

тентности. Определено понимание исследовательской 

компетентности, как основы развития информационной 

культуры. Показана объектная и функциональная состав-

ляющая исследовательской компетентности Предложе-

на технология реализации исследовательской компетент-

ности в учебном процессе, предусматривающая переход 

от субъективного уровня новизны результатов исследова-

ния к готовности получать объективно значимые новые 

для фундаментальной науки и прикладной практики ре-

зультаты. Исследовательская компетенция преподава-

теля формируется в процессе перехода к “занятию” 

ролью современного студента, проводящего то или иное 

исследование. В процессе освоения этой роли преподава-

тель может определить слабые стороны и трудности 

той или иной составляющей исследовательской деятель-

ности. В результате могут создаваться типовые иссле-

довательские работы, которые могут быть выданы сту-

дентам в качестве образцов, порядок проведения которых 

может быть использован в качестве демонстрационного 

примера. 

Ключевые слова: информационное общество, инфор-

мационная культура, информационные технологии, инфор-

мационные ресурсы, исследовательская компетентность, 

исследовательская деятельность, учебное исследование, 

профессиональная школа. 

The issues of aims projection, essence and the process of 

research competence are revealed. The essence of research 

competence as the bases of information culture is stated. The 

objective and functional components of research competence 

is shown. The technology of research competence in the lear-

ning process is offered. It proposes the transition of from the 

subjective level of the research results innovation to the readi-

ness to get objective new results for fundamental science and 

the applied practice. The research competence of the teacher 

is formed in the process of transition to the” occupation " of 

the role of a modern student conducting a particular study. In 

the process of mastering this role, the teacher can identify the 

weaknesses and difficulties of a particular component of the 

research activity. As a result, standard research papers can be 

created, which can be issued to students as samples, the order 

of which can be used as a demonstration example. 

Key words: information society, information culture, in-

formation technologies, information resources, research com-

petence, research activity, vocational school.  

Кесиптик мектептин окутуучусу өзгөчө компе-

тенцияларына жогорку деңгээлде ээ болууга, өзү 

изилдөөчүлүк ишмердүүлүгүн жүргүзүүгө, ошондой 

эле студенттердин изилдөөчүлүк ишмердүүлүгүн же-

тектөөгө жөндөмдүү болууга тийиш. Демек, кесип-

тик мектептин окутуучусу тарабынан студенттердин 

изилдөөчүлүк ишмердүүлүгүн долбоорлоого жана 

уюштурууга багытталган окуу-изилдөөчүлүк компе-

тенция, усулдук-изилдөөчүлүк жана башкаруу-изил-

дөөчүлүк компетенциялары өздөштүрүлүшү керек. 

Изилдөөчүлүк компетенцияны калыптандыруу ка-

лыптанган логикалык көндүмдөрдүн жана аларды за-

манбап маалыматтык чөйрөдө натыйжалуу колдо-

нуунун негизинде жүргүзүлөт [1]. 

Окутуучунун изилдөөчүлүк компетенциясы ти-

гил же бул изилдөөнү жүргүзгөн заманбап студент-

тин ролун “аткарып көрүүгө” өтүү процессинде ка-

лыптанат. Бул ролду өздөштүрүү процессинде оку-

туучу изилдөөчүлүк ишмердүүлүгүнүн тигил же бул 

түзүүчүсүнүн алсыз жактарын жана кыйынчылыкта-

рын аныктоого жөндөмдүү болот. Натыйжада сту-

денттерге үлгү катары берилиши, жүргүзүү тартиби 

– демонстрациялык мисал катары колдонулушу мүм-

күн болгон типтүү изилдөөчүлүк иштер түзүлүшү 

мүмкүн. 

Окуу процессинде студенттердин изилдөөчүлүк 

компетенцияларын долбоорлоонун төмөнкү этапта-

рын бөлүп көрсөтүүгө болот: 

- максат коюу, киришүү-прогноздоо этабы, 

анда билим берүү процессинде изилдөөчүлүк ыкма-

ларды пайдалануунун стратегиялык жана тактикалык 

максаттары коюлат; 

- изилдөө ишмердүүлүк процессинде өздөш-

түрүлгөн билимдердин түзүмүн жана курамын анык-

тоо, окуу процессине жаңы мазмунду кийирүү жана 

ыңгайлаштыруу жолдору. 

Максаттарды коюу этабында студенттердин 

изилдөөчүлүк компетенцияларын долбоорлоонун тө-

мөнкү кадамдары бөлүп көрсөтүлгөн: 

-  кесиптик ишмердүүлүктөгү жана билим бе-

рүү системасындагы маалыматтык процесстерди 

камсыз кылган материалдык-техникалык жана про-

граммалык-усулдук базанын жаңылануу динамика-

сын эсепке алуу; 

- изилдөөнүн муктаждыктарын, себептерин 

жана көндүмдөрдү маалыматтык мобилдүүлүккө ба-

гыттоо аркылуу максаттуу калыптандыруу; 

- илимий-фундаменталдык жана кесиптик кол-

донмо изилдөөчүлүк максаттардын биримдигин кам-

сыз кылуу;  

- маалыматтык билим берүү инфраструктура-

сынын шайкештигин жана тең салмактуулугун, 

маалыматтык коомду өнүктүрүүнүн прогрессивдүү 

динамикага бет алышын камсыз кылуу. 

Изилдөөчүлүк компетенцияны калыптандыруу 

үчүн маанилүү болгон жана анын негизинде түзүл-

гөн окуу изилдөөнүн жүрүшүндө өздөштүрүлүүчү 

билимдердин мазмунун жаңылоо этабында:  

  - окуу изилдөө процессинде өздөштүрүлгөн 

жаңы маалыматтык объектилер жана маалыматтык 

функциялар менен байланышкан мазмундун кура-

мын аныктоо; 

  - билимдердин маалыматтык чөйрөсүндөгү ке-

ректүү өзгөрүүлөрдү жана билим берүүнүн мазмунун 

жаңылоонун мүмкүн болгон ылдамдыгын тактоо; 

  - мазмундун түзүлүшүн тактоо, маалыматтык 

жана кесиптик билимдердин өз ара байланышын 

конкреттештирүү; 

  - билим берүүнүн фундаменталдык жана кол-

донмо деңгээлдерине тиешелүү болгон типтүү маа-

лыматтык изилдөөчүлүк маселелерди калыптанды-

руу; 

 - окуу изилдөөсүнүн алкагында өздөштүрүлүшү 

керек болгон мазмунда предметтер аралык интегра-

циялоонун механизмдерин кийирүү зарыл. 

Заманбап адистин изилдөөчүлүк компетенттүү-

лүгү долбоорлонуучу маалыматтык системаларды 

талдай билүү жөндөмдүүлүгүн, чечимдерди, анын 

ичинен, жаңы иштелмелер же чечимдердин ичинен 

эң туурасын тандоо жана пайдалануу зарыл. Ошон-

дой эле маалыматтык долбоорлорду кийирүүнүн оп-

тималдуу жолдорун негиздүү тандоо, түзүлгөн маа-

лыматтык ресурстардын ишенимдүүлүгүн текшерүү 

көндүмдөрүн жана аларды иштетүүнүн натыйжалуу-

лугун жогорулатуу боюнча ишмердүүлүк маселелери 

боюнча чечимдерди кабыл алуу технологияларын 

пайдалануу тажрыйбасын камтыйт. 

Жалпысынан окуу процессинде изилдөөчүлүк 

компетенцияны ишке ашыруунун эффективдүүлүгү 

адистерди даярдоодо өз алдынча изилдөөлөрдү уюш-

туруу жана өз алдынча иштин көндүмдөрүн калып-

тандыруу маселелери менен түздөн-түз байланыш-

кан [2].  

Адистерди сапаттуу даярдоонун жана изилдөө-

чүлүк компетенцияны калыптандыруу процессинин 

натыйжалуулугунун маанилүү фактору болуп оку-

туунун маалыматтык коммуникативдик жана аудио-

визуалдык технологиялары эсептелет [4]. 

 Окутуучунун жана студенттин изилдөөчүлүк 

компетенциясын калыптандыруу прогноздук мүнөз-

гө ээ жана өнүгүп келе жаткан инновациялык про-

цесстерди эске алуу менен жүргүзүлөт. Азыркы би-

лим берүү системасында кесиптик билим берүүнүн 

фундаменталдык жана кесиптик мазмунунун опти-

малдык катышына негизделип ишке ашат [3]. 

Окуу процессинде студенттердин изилдөөчүлүк 

компетенциясын ишке ашыруунун төмөнкү этапта-

рын белгилөөгө болот: 

- билим берүү процессинин шарттарында сту-

денттердин изилдөөчүлүк компетенциясын ишке 

ашыруу; 

- изилдөөчүлүк компетенцияны өздөштүрүүнүн 

жетишилген натыйжаларынын анализи. 

Билим берүү процессинин шарттарында сту-

денттердин изилдөөчүлүк компетенциясын ишке 

ашыруу этабында: 

- маалыматтык жана изилдөөчүлүк ишмердүү-

лүккө багытталган билим берүү технологияларын 

тандоо; 

- изилдөөчүлүк ишмердүүлүктүн туруктуу тех-

нологияларына жана окуп-үйрөнүүгө керек болгон 

объектилердин ар кандай типтерине аларды колдо-

нууга таянуу менен окуу-усулдук камсыздоону дол-

боорлоо; 

- маалыматтык өнүгүүнүн деңгээлин максаттуу 

жогорулатуунун жолдорун иштеп чыгуу жана кийи-

рүү жүргүзүлөт. 

Изилдөөчүлүк ишмердүүлүктүн жетишилген на-

тыйжаларын талдоо жана анын сапатын текшерүү 

этабында: 

- объектилердин ар бир тибине шайкеш келген 

баалоо системасы; 

- студенттердин изилдөөчүлүк ишмердүүлүгү-

нүн үзгүлтүксүз мониторинги; 

- окуу изилдөөсүнүн натыйжалуулугунун сапат-

тык көрсөткүчтөрүн илимий негиздеп тандоо; 

- сапатты текшерүүнүн технологиялуулугуна 

багытталуу; 

- кайра байланыш, окутуунун стратегиялык 

жана тактикалык максаттарына жетүүнүн деңгээлин-

деги түзөтүү ишке ашырылат. 

Окуу процессиндеги студенттердин изилдөөчү-

лүк компетенттүүлүгүн ишке ашыруу технологиясы 

жана анын натыйжалуулугун аныктоонун параметр-

лери жалпы билим берүү циклиндеги дисциплина-

лардан технологиялык циклдеги дисциплиналарга, 

ошондой эле дисциплиналардын теориялык жана 

практикалык циклине өтүүдө айрым өзгөчөлүктөргө 

ээ. 

Дисциплиналардын жалпы билим берүү циклин-

де маалыматтын жана анын өнүгүү мыйзамдарынын 

тигил же бул жаңы билимдерди алууга шарт түзгөн 

изилдөө ыкмасын пайдалануу менен аны колдонууну 

өздөштүрүүнүн анализине негизделген. Ишмердүү-

лүк процессине жана анын натыйжаларына кайрылуу 

зарыл. Мында студенттер тарабынан субъективдүү 

мааниге ээ болгон жаңылыкты алуу процессинде 

изилдөөчүлүк ишмердүүлүгүнө даяр болуу маанилүү 

натыйжа болуп саналат. Мындай субъективдүү маа-

ниге ээ болгон жаңылык жалпы билим берүү дисцип-

линаларын өздөштүрүүнүн алкагында мурда жүргү-

зүлгөн тигил же бул илимдин негизин түзгөн белги-

лүү тажрыйбаларды кайталоо жолу менен алынышы 

мүмкүн. Студенттердин изилдөөчүлүк компетенттүү-

лүгүн калыптандыруунун натыйжалуулугун талдоо-

до, даяр билимдерди баалоодон, аларды издеп табуу-

нун жана өнүктүрүүнүн окуп-үйрөнгөн алгоритмде-

ри менен технологияларын баалоого өтөт [5]. 

Технологиялык мүнөздөгү дисциплиналарды 

окуп-үйрөнүүгө өтүүдө, студенттер изилдөөлөрдү 

жүргүзүүнүн жалпы тартиби менен тааныш болушу 

жана аларды өз алдынча жүргүзүү тажрыйбасына ээ 

болушу керек. Мында болжолдонгон максат катары 

белгилүү изилдөө методикасын пайдаланып, жаңы 

натыйжаларды алууну жана жаңы изилдөө техноло-

гияларын иштеп чыгууну белгилөөгө болот. 

Демек, теориялык жана практикалык циклдеги 

дисциплиналарды окуп үйрөнүүдө студенттер тара-

бынан алсак, өзүнүн изилдөө түзүмүн, иштелмеле-

рин түзүүнү жана изилдөөнүн өздүк технологиясын 

ишке ашырууну, жаңы натыйжаларды өндүрүшкө 

кийирүүнүн божомолун даярдоону көздөгөн изил-

дөөлөр жүргүзүлүшү мүмкүн. Мында инновациялык 

долбоордун жаңычылдык даражасы жана аткаруунун 

сапаты талданат жана бааланат. Мындай жол менен 

даярдалган студенттер динамикалуу өнүгүп жаткан 

маалыматтык чөйрөдө алардын атаандаштык жөн-

дөмдүүлүгүнө өбөлгө түзгөн изилдөөчүлүк компе-

тенттүүлүгү калыптанат. 

